
ACHT DÁ CHUMASÚ DO BHORD FÁILTE ÉIREANN A 
CHUMHACHTAÍ A FHEIDHMIÚ AGUS AON FHEIDHM 
DÁ CHUID FEIDHMEANNA A CHOMHLÍONADH FAOI 
NA hACHTANNA UM THRÁCHT CUARTAÍOCHTA, 1939 
GO 1987, I nDÁIL LE CLÁRÚ AGUS GRÁDÚ CÓIRÍOCHTA 
TURASÓIREACHTA AGUS FAOIN ACHT DEOCHANNA 
MEISCIÚLA, 1988, I nDÁIL LE CEADÚNAIS BIALAINNE 
SPEISIALTA AG CONRAITHEOIRÍ NÓ TRÍOTHU AGUS 
D’ÚDARÚ MÉADÚ A DHÉANAMH AR DHEONTAIS DO 
BHORD FÁILTE ÉIREANN CHUN TURASÓIREACHT A 
FHORBAIRT AGUS DO DHÉANAMH SOCRÚ I dTAOBH 
NITHE COMHGHAOLMHARA. [5 Iúil, 1995]

ACHTAÍTEAR AG AN OIREACHTAS MAR A LEANAS:

1.—San Acht seo—

ciallaíonn “an Bord” Bord Fáilte Éireann;

tá le “conraitheoir” an bhrí a shanntar dó le halt 2(1) den Acht seo;

ciallaíonn “an tAire” an tAire Turasóireachta agus Trádála;

ciallaíonn “an Príomh-Acht” an tAcht um Thrácht Cuartaíochta, 1939.

2.—(1) Féadfaidh an Bord aon chumhacht dá chuid a fheidhmiú 
agus aon fheidhm dá chuid a chomhlíonadh, faoi gach foráil a luaitear 
i gcolún (2) den Sceideal a ghabhann leis an Acht seo den achtachán a 
luaitear i gcolún (1) den Sceideal sin os coinne lua na forála sa cholún (2) 
sin, trí dhuine eile nó ag duine eile (“conraitheoir”) agus féadfaidh sé, dá 
réir sin, faoi réir alt 3 den Acht seo, conradh a dhéanamh le conraitheoir 
den sórt sin ar cibé téarmaí agus coinníollacha is cuí leis an mBord.

(2) I gcás go ndéanfaidh conraitheoir nó fostaí de chuid conraitheora 
aon chumhacht a fheidhmiú nó aon fheidhm a chomhlíonadh i ndáil le 
haon cheann de na forálacha a luaitear sa Sceideal a ghabhann leis an 
Acht seo, forléireofar aon tagairt san fhoráil sin don Bhord mar thagairt 
do chonraitheoir agus forléireofar aon tagairt d’oifigeach don Bhord mar 
thagairt d’fhostaí de chuid conraitheora.

Mínithe.

Cumhacht an Bhoird 
a chuid feidhmeanna 
iniúchta agus 
gaolmhara a chur 
amach ar conradh.

3.—Féadfaidh an Bord, le toiliú an Aire, rialacháin a dhéanamh lena 
rialófar an modh ar a ndéanfaidh agus na téarmaí agus na coinníollacha 
faoina ndéanfaidh conraitheoir aon chumhachtaí a fheidhmiú nó aon 
fheidhm a chomhlíonadh thar ceann an Bhoird faoi alt 2(1) den Acht seo.

4.—Féadfaidh an Bord aon chonradh arna dhéanamh le conraitheoir 
faoi alt 2(1) den Acht seo a fhoirceannadh i gcás go mainneoidh an 
conraitheoir aon cheann de théarmaí nó de choinníollacha an chonartha 
nó aon rialacháin arna ndéanamh faoi alt 3 den Acht seo a chomhlíonadh.

5.—Leasaítear leis seo alt 41 den Phríomh-Acht trí na fo-ailt seo a 
leanas a chur in ionad fho-alt (3) (a cuireadh isteach le halt 10(3)(c) den 
Acht um Thrácht Cuartaíochta, 1957):

“(3) San alt seo, ciallaíonn ‘oifigeach cláraithe’—

 (a) oifigeach don Bhord arna cheapadh nó arna ceapadh i 
scríbhinn ag an mBord, nó

 (b) fostaí de chuid conraitheora arna cheapadh nó arna ceapadh 
i scríbhinn ag an gconraitheoir,

chun bheith ina oifigeach cláraithe nó ina hoifigeach cláraithe chun 
críocha an ailt seo.

(4) Scoirfidh oifigeach cláraithe is fostaí de chuid conraitheora 
de bheith ina oifigeach cláraithe nó ina hoifigeach cláraithe ar 
aon chonradh arna dhéanamh idir an Bord agus an conraitheoir a 
fhostaíonn an fostaí a fhoirceannadh.

(5) Féadfaidh an Bord, i gcás go measfaidh sé nach bhfuil 
oifigeach cláraithe is fostaí de chuid conraitheora ag comhlíonadh 
feidhmeanna oifigigh cláraithe ar mhodh sásúil, ceapachán an 
oifigigh a chúlghairm.”.

6.—Leasaítear leis seo alt 42 den Phríomh-Acht trí na fo-ailt seo a 
leanas a chur in ionad fho-ailt (1) go (3):

“42.—(1) Maidir le gach clár—

 (a) measfar é a bheith sa choimeád ceart—

 (i) nuair a bheidh sé i gcoimeád an Bhoird nó aon 
oifigigh don Bhord a bheidh údaraithe chuige sin ag 
an mBord, nó

 (ii) nuair a bheidh sé i gcoimeád conraitheora nó aon 
fhostaí de chuid an chonraitheora a bheidh údaraithe 
chuige sin ag an gconraitheoir, agus

 (b) beidh sé inghlactha i bhfianaise gan a thuilleadh cruthúnais 
ar é a thabhairt ar aird as an gcoimeád ceart.

(2) Féadfar fianaise prima facie ar aon iontráil in aon chlár a 
thabhairt in aon chúirt nó in aon imeachtaí dlí trí chóip den iontráil 
sin a thabhairt ar aird a airbheartóidh a bheith deimhnithe mar chóip 
dhílis, ag oifigeach don Bhord a bheidh údaraithe chuige sin ag an 
mBord, nó ag fostaí de chuid conraitheora a bheidh údaraithe chuige 
sin ag an gconraitheoir, agus ní gá síniú an oifigigh nó an fhostaí sin 

Rialacháin.

Conarthaí a 
fhoirceannadh.

“Oifigeach cláraithe”.

Fianaise ar lánas clár.

a chruthú ná ní gá a chruthú gurbh é nó í an t-oifigeach nó an fostaí 
sin é nó í iarbhír ná go raibh sé nó sí údaraithe amhlaidh iarbhír.

(3) Aon deimhniú a airbheartóidh a bheith sínithe, ag oifigeach 
don Bhord a bheidh údaraithe chuige sin ag an mBord, nó ag 
fostaí de chuid conraitheora a bheidh údaraithe chuige sin ag an 
gconraitheoir, ar deimhniú é á rá, maidir le haon áitreabh a bheidh 
sonraithe sa deimhniú sin, nach bhfuil sé taifeadta sa chlár a bheidh 
sonraithe sa deimhniú sin, beidh sé ina fhianaise leordhóthanach ar 
na nithe a bheidh deimhnithe amhlaidh go dtí go suífear a mhalairt, 
agus ní gá síniú an oifigigh nó an fhostaí sin a chruthú ná ní gá a 
chruthú gurbh é nó í an t-oifigeach nó an fostaí sin é nó í iarbhír ná 
go raibh sé nó sí údaraithe amhlaidh iarbhír.”.

7.—Leasaítear leis seo alt 2 den Phríomh-Acht tríd an míniú seo a 
leanas a chur isteach i ndiaidh an mhínithe ar “an Bord”:

“tá le ‘conraitheoir’ an bhrí a shanntar dó leis an Acht um Thrácht 
Cuartaíochta, 1995;”.

8.—Forléireofar tagairtí do thuairim an Bhoird in ailt 27 agus 30 den 
Phríomh-Acht, agus in alt 32 den Acht um Thrácht Cuartaíochta, 1952, 
mar thagairtí don tuairim sin arna foirmiú ag an mBord féin agus ní arna 
foirmiú ag an mBord ag gníomhú dó trí aon chonraitheoir nó trí aon 
fhostaí de chuid conraitheora.

9.—Ní rachaidh comhiomlán na suimeanna a fhéadfaidh an tAire 
a íoc leis an mBord chun go dtabharfaidh an Bord deontais le haghaidh 
oibreacha forbartha den chineál a luaitear in alt 2(1) den Acht um Thrácht 
Cuartaíochta, 1975, thar £22,000,000 agus, dá réir sin, leasaítear leis 
seo alt 2(1) den Acht sin trí “£22,000,000” a chur in ionad na suime a 
shonraítear san alt sin (a cuireadh isteach leis an Acht um Thrácht 
Cuartaíochta, 1987).

10.—(1) Féadfar an tAcht um Thrácht Cuartaíochta, 1995 a ghairm 
den Acht seo.

(2) Féadfar na hAchtanna um Thrácht Cuartaíochta, 1939 go 1995 
a ghairm de na hAchtanna um Thrácht Cuartaíochta, 1939 go 1987 agus 
den Acht seo le chéile.

“Conraitheoir”.

Tuairim an Bhoird.

Méadú a dhéanamh ar 
dheontais neamh-
inaisíoctha don Bhord 
chun turasóireacht a 
fhorbairt.

Gearrtheideal agus 
comhlua.

